
euskal telebistatik televisión vascara 
Egoera ezaguna da: "Vasconga-

da" delakoei dagokienez, 17 irrati 
eta bi telebista-kate erdara batuan 
ari egun osoan. Eta orain, Euskal 
Telebistaren bezperan egon uste 
genuenean, Televisión Vasca 
heldu. Con un poco de euskera, 
bien folklórico, para no exacerbar 
a esos euskerómanos que no en-
tienden nada de política... 

"El cuarto canal, el canal nacio-
nal vasco, será cien por cien en 
euskera", esan zigun Labaienek 
orain dela bi urte ta piku. Horre-
takorik ez, ordea; Zubiaurrek joan 
den hilabetean (Diario Vasco, 
abuztuaren 25-ean) argi eta garbi 
adierazi digunez. Euskal Telebis-
tarik ez, baina Televisión Vasca 
("televisión vascongadilla", ho-
beki esateko) izango dugu. 
— "En los programas de entreteni-
miento" (sic) se tratará "de equili-
brar la oferta de euskera" (???). 
Ez dakigu zer esan nahi duen. 
Baina "cien por cien en euskera" 
ez, jakina. 
— "En los programas informati-
vos" (sic) "tendrán que ser bilin-
gües o en castellano". Gauza bera. 
— "En los programas culturales" 
(sic) "habrá que dar cabida tam-
bién al castellano".... 

Hitz batez: inperioaren televi-
sioaz gain, orain televisio "consen-
suatua", "amejoratua" eta "euzka-
d i l le roa" datorkigu. Bapo 
mutillak! 

Galesen ez dute autonomiarik, 
ez jaurlaricharik, eta ez erchañik. 
Baina hemendik aurrera, 22 ordu 
(astean) izango dituzte gales hu-
tsez; eta arratsaldeko zazpietatik 
hamarretara gainera, lehengoan 

Ned Thomas adiskideak azaldu 
zigunez. 

Harritzeko eskubiderik al dugu, 
ordea, PNVaren erdaltzalekeria 
amorratua eta guztizkoa ezagu-
tuta? Ez, benetan. 

"Euzkadi", "Muga", eta "Deia 
semanal" ia-ia euskarazko hitzik 
batere gabe argitaratzen direla 
ikusita, nor harrituko da? 
— "Hay que tener en cuenta la si-
tuación lingüística del país" — en-
tzuten digute. Baina erantzun hau 
gezurra da. Nola liteke EBBak 
Nevadako "Basque Studies"-ari 
espanolez idaztea? Nola liteke 
Bizkaiko "Comité de Reeuskaldu-
nización" delakoak, AEK-ari es-
panolez erantzutea, bidenabar 
"comunicaciones en bilingüe" es-
katuz? Nola liteke Donostiako 
Kultur-Ordezkaritzan, Lasala-en-
parantzan (Jaurlaricharen bule-
goetan, bai) euskaraz inork ez ja-
kitea? Nola liteke Euzko 
Jaurlaricha horrek, Oiartzundin 
euskaraz egindako sendagile-eska-
bide bati (euskaldun sendagile bat 
eskatuz, torturapean hil zuten 
Muruetagoiena gizarajoa ordain-
tzeko; ezezkoa biltzeko gainera...) 
español batuaz erantzutea? Ho-
rrela behin eta berriz jokatzen 
duen partidu hispanófono amo-
rratu horrengandik, zer espero li-
teke, egia esan? 

Hemen, beraz, Labaienen agin-
tzen eta borondate onen gainetik, 
Televisión Vasca hispanofonoa 
datorkigu; PNVtik aspaldidanik 
datorren gainerako guztia bezala. 
PNVak (bere pratikan, eta ez hi-
tzen mailan bakarrik) Baztertua 
baitu jadanik euskara bere herri-

gintzatik. PNVak erdal-herria da-
karkigu, una Cantabria oriental 
de silbote norteño y chapela 
ancha. 

Ezin hau esan, ordea. 
Eta hauxe da PNVak daukan 

arazo nagusia. Nola engañatu 
oraindik areago barruan gelditzen 
diren abertzaleak? Baina lasai 
egon. Euskal Herriaren salmenta 
azkengabe horretan, mutilak dira 
Jaurlarichakoak eta akolitoak. 
Lortu egingo dute. 

Erdararen presioa, horretara, 
lehen bezain ikaragarria da. 
Egoera orekatuan egoteko, Hama-
zazpi irrati eta bi telebistakate, 
euskara hutsez, beharko genituzke. 

Horren ordez, telebista diglosiko 
eta "harki" bat eskaintzen zaigu. 
Eta, besterik ezean, hau nahi 
dugu behintzat garbi agertzea: 
gure herria berriz enganatua izan 
dela. Zeren-eta batere sospetxaga-
rri ez den Tovar irakasleak idaz-
tzia duenez, irratia eta telebista 
ukatuak dituen hizkuntza bat, he-
riotzara kondenatzen baita. 
PNVak hiltzera kondenatu du 
euskara, eta argi eta garbi esan 
behar da. Eta euskara gabe, "Euz-
kadi", "jaurlaricha", "erchaña", 
eta gainerako folklorekeriak, 
sobra daude. 

Hasteko, eta Labaienek haseran 
ongi ulertu zuenez, Gutxienez 
euskal kate bat behar dugu. Gu-
txienez, berriz ere. Euskara hu-
tsez, jakina. Baina hori ere ez 
dugu izango. Eta hori ikusita, hau 
diogu: "Aski, jaunak". Erretira 
zaitezte! 

